
Зерттеу Қазақстан Республикасы Ұлттық Банкінің (ҚРҰБ) қызметін жү-
зеге асыру үшін іргелі рөл атқарады, шешімдер қабылдау үшін талдау 
құралдарын ұсынады және Қазақстан мен әлемдік экономиканың өзек-
ті мәселелерін жақсы түсінуге мүмкіндік береді. ҚРҰБ зерттеулері мүд-
делі тараптармен тиімді коммуникация орнатып және сол арқылы ҚРҰБ 
стратегиялық мақсаттарға қол жеткізуіне ықпал етіп, оның институцио-
налдық беделін де нығайтады.

Бұл құжат ақша-кредит саясаты, макропруденциялық саясат және 
қаржылық тұрақтылық саласындағы стратегиялық міндеттер бойын-
ша да, жаңа технологиялармен, климаттың өзгеруімен және жақындағы 
COVID-19 пандемиясымен байланысты жаңа міндеттер бойынша да ҚРҰБ 
зерттеу жұмыстарының негізгі бағыттарын айқындайды. Зерттеу бағдар-
ламасы міндеттемеден гөрі зерттеулерді дамытуға арналған нұсқаулық 
болып табылады. Аталған бағыттар ҚРҰБ-тың барлық зерттеу қызметін 
қамтымайды және ҚРҰБ қызметкерлерінің зерттеу жоспарын шектемей-
ді. Заманауи әдістемелерді қолдануға, жаңа сараптамалық және экономе-
трикалық құралдарды ойлап табуға назар аудару мәлімделген бағыттар-
дың негізінде жатқан маңызды аспект болып саналады.

ҚРҰБ қызметкерлері мен сыртқы зерттеушілердің зерттеу нәтижелері 
ішкі талқылау үшін пайдаланылады және ҚРҰБ ресми интернет-ресур-
сының «Ұлттық Банктің экономикалық зерттеулері» бөлімінде, «ҚР Ұлт-
тық Банкінің экономикалық шолуы» басылымында, сондай-ақ басқа да 
сараптамалық және рецензияланатын ғылыми басылымдарда жари-
яланады. Сонымен қатар, конференциялар мен семинарлар ұйымда-
стыру арқылы ең қызықты зерттеу нәтижелерін көпшілікке ұсынуды 
жоспарлап отырмыз.

Бұл құжат ҚРҰБ-тың 2021-2022 жылдарға арналған зерттеу бағдарлама-
сында айқындалған ҚРҰБ-та сараптамалық зерттеу қызметінің бағытта-
рын толықтырады және жаңартады.

ҚРҰБ-тың ағымдағы және жоспарланған зерттеулері осы Зерттеу 
бағдарламасында бес негізгі бағыт бойынша ұйымдастырылған:

макроэкономикалық саясат;

халықаралық экономика, өңірлік және жаһандық үрдістер;

қаржы нарықтары, қаржылық тұрақтылық және макропруденци-
ялық реттеу;

жаңа технологиялар және қаржының болашағы;

статистика және жаңа дерек көздері мәселелері.

Сыртқы әріптeстік зерттеу стратегиямыздың негізгі бөлігі болып табы-
лады. Зерттеу бағдарламасын жариялай отырып, біз сыртқы зертте-
ушілермен ынтымақтастыққа ұмтыламыз, сарапшылар қауымдастығын 
ҚРҰБ-қа қызығушылық тудыратын тақырыптар мен мәселелер туралы 
хабардар етеміз. Мәселен, 2021 жылы ҚРҰБ алғаш рет зерттеу ісіне 
гранттар үлестіретін болып, үміткерлерді іріктеу үшін байқау жариялады. 
Грант берудегі мақсат академиялық қоғамдастықтың ғылыми әлеуетін 
жұмылдыру және ақша-кредит саясаты мен қаржылық тұрақтылық са-
ласында жұртшылықтың мейілінше көбірек хабардар болуын қамтама-
сыз ету.

Сондықтан ҚРҰБ зерттеу гранттарын беру тәжірибесін жалғастыруға 
және оған, сондай-ақ қазақстандық ғылыми қоғамдастықпен бірге ше-
телдік зерттеу институттарымен, орталық банктермен, халықаралық 
ұйымдармен ынтымақтастық нысандарын кеңейтуге ерекше назар ау-
даруға ниетті.

Макроэкономикалық саясат-
тың іргелі негіздерін, ақ-

ша-кредит, фискалдық және ма-
кропруденциялық саясаттардың 
өзара әрекеті мен өзара әсерін 
жан-жақты зерделеу ақша-кредит 
саясатын ретроспективті талдау 
үшін және болашақ траектория-
сын айқындау, неғұрлым дәл бол-
жамды көрсеткіштері бар және өз-
гермелі жаһандық экономикалық 
конъюнктураға ішкі реакцияны 
сапалы көрсететін жетілдірілген 
модельдерді құру үшін қажет.

Ақша-кредит саясатын жүргізу 
кезінде орталық банктің қабыл-
данған тәсілден, әрекеттерінің 
жүйелілігі мен ашықтығынан ай-
нымастыққа үлкен мән беріледі. 
Тиісінше, ақша-кредит саясатына 
негізгі тәсілін таңдау және негіздеу 
мәселелері, мандат пен мақсат-
тар, құралдар мен міндеттердің 
сәйкестігі, нысаналы бағдардың 
параметрлері, тиімді коммуни-
кация және жария ету дәрежесі 
мәселелері, баға мен қаржылық 

тұрақтылық арасындағы өза-
ра байланыс мәселелері өзекті 
болып қала береді, өйткені ма-
кроэкономикалық тұрақтылық 
әртүрлі мемлекеттік институттар 
арасында үйлестіру тәсілдерін 
өзара есепке алуды және әзірлеуді 
талап етеді. Ақша-кредит саяса-
тын жүргізу кезінде инфляциялық 
таргеттеу режимін сақтай отырып, 
ҚРҰБ номиналды және нақты ай-
нымалыларды таргеттеудегі басқа 
тәсілдерді зерделеу бойынша 
зерттеулерді жалғастырады. 

Жүргізіліп отырған ақша-кредит 
саясатымен өзара байланыстағы 
әлеуметтік саясат қазіргі уақытта 
елдің тұрақты дамуына тікелей әсер 
ететін маңызды және аз зерттелген 
салалардың бірі болып табылады. 
Әлеуметтік саладағы проблемалар-
ды шешу халықтың әл-ауқаты арна-
сы арқылы монетарлық саясатқа 
да оң әсер ететіні сөзсіз.

Төменде тиісті зерттеу мәселелерінің 
кейбір мысалдары келтірілді.

01 
МАКРОЭКОНОМИКАЛЫҚ 

САЯСАТ

01 
1.1. Ақша-кредит саясаты және оның тиімді коммуника-
циясы 

•	 Ақша-кредит саясаты режимдерін салыстырмалы талдау: инфля-
циялық таргеттеудің баламаларын бағалау және орталық банктер 
мандаттарының эволюциясы;

•	 Ақша-кредит саясаты режимінің экономиканың қаржылық, нақты 
және басқа секторларын дамытуға әсері;

•	 Қазақстан экономикасы үшін инфляция бойынша нысаналы бағдар-
дың оңтайлы шамасын/мәнін бағалау;

•	 Ақша-кредит саясатының трансмиссиялық тетіктері арналарының 
тиімділігін бағалау;

•	 Қазақстан үшін бейтарап пайыздық мөлшерлемені бағалау;
•	 Инфляциялық күтулер, орталық банктердің тиімді коммуникаци-

ялық стратегиясы және forward guidance пайдалану;

1.2 Макроэкономикалық үйлестіру

•	 Баға мен қаржылық тұрақтылыққа қол жеткізу үшін ақша-кредит 
және макропруденциялық саясаттарды үйлестіру;

•	 Макроэкономикалық тұрақтылыққа қол жеткізу үшін фискалдық, 
ақша-кредит және құрылымдық саясаттар мен қаржы секторының 
өзара әрекеті;

•	 Дағдарыс кезіндегі салық-бюджет және ақша-кредит саясаттары;

1.3 Макроэкономикалық үрдістер

•	 Ел экономикасы ауқымында және секторлық деңгейде экономика-
лық өсу драйверлерін анықтау, экономикалық өсудің жаңа көздері 
ретінде экономиканың жаңа секторларын дамыту;

•	 Жинақ пен инвестицияның экономикалық өсіммен өзара байланысы;
•	 Экономикалық және қаржылық циклдерді талдау;
•	 Әлеуетті ЖІӨ мен өнім алшақтығын бағалау, жиынтық факторлық 

өнімділікті бағалау, технологиялық дамудың өнімділіктің өсуімен 
байланысы;

•	 Өндірушілер бағасының қалыптасу табиғаты мен беталысы;

1.4 Макроэкономикалық модельдеу және болжау

•	 Инфляциялық процестерді модельдеу;
•	 Ақша-кредит саясатының модельдік аппаратында бақыланбайтын 

айнымалылардың рөлі;
•	 Макроэкономикалық саясатты талдау және бағалау құралы ретінде 

DSGE моделін әзірлеу; 
•	 Өзара әсерін, күтілмеген өзгерістерге икемділігін және экономикаға 

ықтимал әсерін бағалау үшін төлем балансының баптарын болжау 
модельдерін жетілдіру;

1.5 Салық-бюджет саясаты

•	 Бюджеттік қағидалар, оларды ұстану және фискалдық орнықтылық;
•	 Халықтың әл-ауқаты тұрғысынан бюджет тапшылығын қаржылан-

дырудың оңтайлы көзін таңдау;
•	 Макроэкономикалық тұрақтылыққа салық-бюджет саясаты шара-

ларының әсері;

1.6 Әлеуметтік саясат

•	 Еңбек нарығы мен инфляцияның өзара байланысы, еңбек нарығын-
да орын алып жатқан процестердің және демографиялық өзгері-
стердің ақша-кредит саясатына әсерін бағалау;

•	 Жұмыссыздықты бағалаудың балама әдістерін зерттеу;
•	 Білім беру, денсаулық сақтау, ғылым және қаржылық сауаттылықты 

арттыру арқылы адами капиталды дамыту. Адами капиталдың эко-
номикалық өсуге қосқан үлесін бағалау;

•	 Жүргізіліп отырған әлеуметтік саясаттың тиімділігін бағалау және 
оның ақша-кредит саясатына қысқа мерзімді және ұзақ мерзімді әсері;

•	 Теңсіздіктердің (гендерлік, жас бойынша, тұрғылықты жері бойын-
ша: қала немесе ауыл) халықтың әл-ауқатына әсерін бағалау;

•	 Зейнетақы саясаты: гендерлік, еңбек, әлеуметтік ерекшеліктерді 
ескере отырып, зейнеткерлікке шығудың оңтайлы жасын анықтау, 
зейнетақы жинақтарын алудың зейнетақы активтерінің кірістілігіне 
және зейнеткерлікке шыққан кезде жинақтардың жеткіліктілігіне 
ұзақ мерзімді әсері.

ХАЛЫҚАРАЛЫҚ ЭКОНОМИКА, 

ӨҢІРЛІК ЖӘНЕ ЖАҺАНДЫҚ  

ҮРДІСТЕР

Барған сайын жаһанданған 
әлемде экономикалық өмірдің 

бірде-бір саласы жаһандық на-
рықтарды қалыптастыратын эко-
номикалық күштерден бөлек бола 
алмайды. ҚРҰБ ел экономикасы-
на әсерін бағалау және болжау 
үшін ақша-кредит саясаты мен 
қаржылық тұрақтылыққа қатысы 
бар жаһандық үрдістерді, әлемдік 
өндіріс пен саудадағы, макроэко-
номикалық саясаттағы үрдістерді, 
капитал ағындарын, айырбастау 
бағамдарын, шикізат тауарлары-
ның бағасын қоса бақылайды. 
Ақша-кредит саясатының транс- 
шекаралық жанама әсерлері, кли-
маттың өзгеруі және COVID-19 
пандемиясы сияқты жаһандық 
күтпеген өзгерістердің әсерін де 
түсіну қажет.

Өңірлік альянстар әлемдік жаһан-
сызданудың соңғы үрдістері мен 

жеткізу тізбегінің бұзылуы аясын-
да дамудың жаңа кезеңінде тұр. 
Атап айтқанда, Орталық Азия өңірі 
саяси және экономикалық ұқсас 
жүйелері болуына байланысты 
өңір ішінде өзін-өзі қамтамасыз 
ететін логистикалық жеткізу тізбе-
гін қалыптастыру үшін үлкен әле-
уеті бар және халықаралық сауда 
мен ынтымақтастық үшін өңірлік 
хабқа айналуы мүмкін. Осыған 
байланысты, өңірлік даму мәсе-
лелерін, өңірлік альянстардың ар-
тықшылықтары мен тәуекелдерін 
зерделеу, көрші елдердің дамуын 
салыстырмалы талдау, бәсекеле-
стіктің артықшылықтарын анықтау 
және т.б. зерттеу басымдығына ай-
налады.

Төменде зерттеудің осы бағыты 
үшін, негізінен, Қазақстан эконо-
микасына қатысты кейбір өзекті 
мәселелер келтірілген.

2.1 Халықаралық сауда және капитал ағындары

•	 Әлемдік нарықтардағы үрдістерді талдау: тәуекелдер мен мүмкін-
діктерді анықтау;

•	 Сыртқы күтпеген өзгерістердің (жаһандық инфляция, жаңа техно-
логиялар, сауда соғыстары, санкциялар, трансшекаралық жанама 
әсерлер) ел экономикасының орнықтылығына әсері;

•	 Әлемдік және сыртқы сауда бағаларының Қазақстанның ішкі ин-
фляциясына әсері;

2.2 Айырбастау бағамы мен төлем балансы

•	 Айырбастау бағамына әсер ететін факторлар, айырбастау бағамда-
рының макроэкономикалық айнымалылармен байланысын бағалау;

•	 Фискалдық шығыс пен айырбастау бағамының төлем балансына 
әсерін бағалау;

•	 Инфляциялық таргеттеу аясында айырбастау бағамы саясатының 
сыртқы күтпеген өзгерістерге барабар шаралары, валюталық ин-
тервенциялардың тиімділігі;

2.3 Өңірлік салыстыру

•	 Өңірлік альянстар: тәуекелдер мен мүмкіндіктер;
•	 Өзара тиімді «көршілік» шеңберінде тұрақты даму жолдары;
•	 Орталық Азия елдері мен ЕАЭО-ға қатысушы елдерде инфляция дең-

гейін және оның динамикасын айқындайтын факторларды бағалау;
•	 Көрші елдердегі орталық банктердің ақша-кредит саясатының ерек-

шеліктері, таргеттерді, ақша-кредит саясатының құралдарын таңдау 
мәселелері, ықтимал трансшекаралық жанама әсерлерді бағалау; 

•	 Өңірлік альянстарда төлем жүйелері мен цифрлық банкингтің да-
муын бағалау;

2.4 Климаттың жаһандық өзгеруі және «жасыл экономика» 
жағына қозғалыс

•	 Климаттың өзгеруі және төмен көміртекті экономикаға көшу дәуірін-
дегі ақша-кредит саясаты;

•	 ESG (қоршаған орта, қоғам, басқару) орнықты даму қағидаттарын 
Қазақстан экономикасына, активтерді басқару кезіндегі инвести-
циялық процеске, оның ішінде ҚРҰБ активтерді сенімгерлік басқару 
аясында интеграциялау, ESG қағидаттарын институционалдық дең-
гейде енгізу;

•	 Климаттың өзгеруі жағдайында нарықтар, қаржы институттары 
және орталық банктер: сын-қатерлер мен мүмкіндіктер;

2.5 COVID-19 пандемиясының елдің әлеуметтік-экономи-
калық өміріндегі салаларға ұзақ мерзімді әсері

•	 Пандемиядан шығынды азайтудың негізгі жолы ретінде цифрлан-
дыру;

•	 Дағдарысқа қарсы қабылданған шаралар және олардың бюджеттік 
орнықтылық пен инфляциялық процестерге әсерін бағалау.

ҚАРЖЫ НАРЫҚТАРЫ,  

ҚАРЖЫЛЫҚ ТҰРАҚТЫЛЫҚ ЖӘНЕ 

МАКРОПРУДЕНЦИЯЛЫҚ РЕТТЕУ

2008 жылғы жаһандық қаржылық 
дағдарыс қаржы нарықтары мен 
экономиканың нақты секторының 
өзара тәуелділігінің жоғары екенін 
көрсетті. Содан бері көптеген ел-
дердің, оның ішінде Қазақстанның 
қаржы реттеушілері банктердің 
сенімділігін және, соңында, қаржы 
жүйесінің тұрақтылығын қамта-
масыз ету мақсатында қаржы 
секторына реформалар жүргізіп, 
өздерінің құралдар жиынтығын 
кеңейтті, оның ішінде макропру-
денциялық реттеуді енгізді. Бірақ 
бұл құралдар қаншалықты тиімді 
болғанын түсіну, жүргізіліп жатқан 
саясаттың шығыны мен пайда-
сын бағалау және әл-ауқат пен 
оңтайлы саясатты талдау үшін мо-
дельдеу құрылымын кеңейтілген 
мағынада қосымша зерттеу, мүм-
кіндігінше жақсарту қажет.

Қаржы нарығының банктік емес 
секторларын дамыту мәселелері 

және олардың толыққанды және 
кінәратсыз қаржы жүйесін құру-
дағы рөлі зерттеу үшін маңызды 
мәселелер болып табылады.

Зерттеулер бар және өтімді на-
рықтарды талдаудан басқа, жоқ 
нарықтарды, сондай-ақ, қамтама-
сыз етілмеген ақша нарығы, валю-
талық туындылар, ұзақ мерзімді 
пайыздық своптар, мемлекеттік 
емес бағалы қағаздар нарығы си-
яқты өтімділігі төмен нарықтарды 
зерттеуге бағытталуы керек. Тал-
даудың мақсаты бұл нарықтар-
дың болмау себептерін анықтау, 
олардың дамуына, қажетті болуы-
на кедергілерді анықтау, қабыл-
данған шараларды сыни талдау 
және ұсыныстар әзірлеу.

Осы бағыттағы кейбір өзекті мәсе-
лелердің мысалы келесі бөлімдер-
де келтірілді.

3.1 Макропруденциялық реттеу

•	 Қаржылық тұрақтылық тәуекелдерін төмендету үшін контрциклдік 
макропруденциялық саясаттың тиімділігін бағалау;

•	 Жүйелік тәуекелді және зақымдану тәуекелін бағалау және оларды 
төмендету тәсілдері;

•	 Стресс-тесттерді модельдеуді дамыту, қаржы ұйымдары мен нақты 
секторды стресс-тестілеу және алынған нәтижелерді қаржылық 
тұрақтылық призмасы арқылы бағалау;

•	  Халықтың борыштық жүктемесі параметрлерін және қаржы жүй-
есінің тұрақсыздану қаупін арттыратын факторларды бағалау;

•	 Банктердің орнықтылығы үшін өтімділік құрылымын талдау;

3.2 Қаржы нарығы

•	 Экономиканың ірі өзгерістерге реакциясын бағалау үшін қаржы 
жүйесінің әртүрлі бөліктері мен нақты экономика арасындағы өзара 
әрекеттесуді модельдеу;

•	 Қаржы саясаты қаржы жүйесінің сенімділігі мен тұрақтылығын 
қамтамасыз етумен қатар, кеңейтілген мағынада ұзақ мерзімді өсу 
мен өркендеу мақсаттарына жетуге жағдай жасай ала ма?

•	 Қазақстанда реттеуші орта тетігін дамыту;

•	 Елдің егеменді рейтингінің қаржы нарығына әсерін бағалау;

•	 Банктік емес қаржыландыру: проблемалары мен салдары;

•	 Кепіл кредиторларының құқықтары, жеке тұлғалардың банкрот-
тығын тану тетігі;

•	 Сақтандыру нарығы: даму проблемалары мен болашағы;

3.3 Қор нарығы

•	 Баға белгілеудің өтімділігі мен тиімділігін талдау, сәтсіздіктер себебі 
(market or government failure), мемлекеттік және мемлекеттік емес 
бағалы қағаздар нарықтарының, бастапқы өтімділіктің, валюта 

нарығының, валюта және пайыздық туындылар нарықтарының 
тиімділігін бағалау;

•	 МБҚ кірістілік қисығы бойынша тәуекел сыйлықақысын бағалау 
және оның ақша-кредит саясатына салдары. Ақша-кредит саясаты 
шешімдерінің қаржы нарығындағы пайыздық мөлшерлеме қисығы-
на әсерін талдау;

•	 ҚР қор нарығы ақша-кредит саясатының сигналдарына қалай жау-
ап қайтарады?

3.4 Жылжымайтын мүлік нарығы

•	 Жылжымайтын мүлік бағасы өзгеруінің инфляцияға әсері;

•	 Тұрғын үйді кредиттеу нарығын талдау, тұрғын үй саясаты аясында 
субсидиялау тетігін бағалау, олардың мәлімделген мақсаттары мен 
қаржылық тұрақтылық үшін ұзақ мерзімді жүйелік салдары. Мемле-
кеттік тұрғын үй саясатының жылжымайтын мүлік бағасына әсері.

Бүкіл әлемде қаржы индустрия-
сы жаңа бизнес модельдер мен 

цифрлық технологияларды дамы-
ту арқылы қарқынды құрылым-
дық өзгерістерге ұшырауда. Осы 
орайда, технологиялық өзгерістер 
қаржы нарығы мен жүйесіне жаңа 
тәуекелдер туғызатынын және қа-
лай әсер ететінін түсіну үшін жаңа 
зерттеу ағындарына қажеттілік 
туындатады.
Қазіргі уақытта қаржы субъек-
тілері шешім қабылдауға үлкен 
деректерді өңдеу үшін машиналық 
оқытуды, жасанды интеллектті 
және басқа әдістерді қолданады. 
Жаңа технологияларды қолдану 
реттеушілер үшін де өзекті болып 
табылады. Орталық банктер жи-
найтын үлкен көлемді қадағалау 
деректері әлеуетті түрде тәуе-
келдерді анықтауы мүмкін, бірақ 
оларды практикалық қолдану 
тәсілдерін қосымша талдау қажет.
Жаңа технологиялар ақша табиға-
тын өзгерте алады. Криптовалю-

талардың, орталық банктердің 
цифрлық валюталарының тез 
өсіп келе жатқан танымалдығы 
мәселелерді және олардың қаржы 
жүйесі үшін рөлін, даму перспек-
тиваларын, әсіресе, тәуекелдерін 
және ақша-кредит саясатына, 
қаржылық тұрақтылыққа, төлем 
нарығына әсерін зерттеу қажет-
тілігін туындатады. 
Тиімділігі артқанына қарамастан, 
өсіп келе жатқан қаржы секторын 
цифрландыру оның кибершабуыл-
дарға төзімділігін қамтамасыз 
етудің маңыздылығын арттыра-
ды. Бұл шабуылдар қаржылық 
тұрақтылыққа үш арна арқылы 
нұқсан келтіруі мүмкін: сенімділік-
ті жоғалту, негізгі агенттердің бір-
бірін алмастыра алмауы және 
зақымдану. Осы орайда киберқа-
уіпсіздік мәселелері мұқият зерт-
теуді қажет ететін қаржылық 
тұрақтылық үшін маңызды мәсе-
лелер болып табылады.
Төменде осы бағыттағы зерттеу-

ЖАҢА ТЕХНОЛОГИЯЛАР 

МЕН ҚАРЖЫНЫҢ  

БОЛАШАҒЫ

.
4.1 Технологиялық инновациялар және оларды қолдану

•	 Машиналық оқыту мен жасанды интеллектті, оның ішінде ретте-
ушінің қолдануы және олардың қаржы жүйесіне қатысты салдары;

•	 Қаржы нарығының технологиялық трансформациясы және ретте-
ушінің қаржы саласындағы онымен байланысты тәуекелдер мен 
шығасыларды азайту жөніндегі реакциясы;

•	 Финтехті, қаржы экожүйелерін және қаржы жүйесіндегі басқа да 
технологиялық инновациялардың дамуы және олардың бәсекеле-
стік пен қаржылық тұрақтылыққа әсері; 

•	 Қаржылық тұрақтылыққа киберқауіпсіздіктің әсер ету дәрежесін 
талдау;

4.2 Ақша мен қаржыны цифрландыру

•	 Орталық банктер мен жеке ұйымдар шығарған цифрлық валюта-
лардың және орталықтандырылмаған қаржы құралдарының ақша 
трансмиссиясы тетігіне, қаржылық тұрақтылыққа және трансшека-
ралық төлемдерге әсері қандай?

•	 Криптовалюталарға жаппай инвестициялаудан туындайтын 
қаржылық тұрақтылық тәуекелдері.

ге арналған ықтимал мәселелер келтірілді. Сонымен қатар, технологи-
ялардың қарқынды дамуын және жаңа ойыншылардың пайда болуын 
ескере отырып, осы бағыттағы проблемалар кеңейтілуі мүмкін.



15ҚРҰБ зерттеу бағдарламасы

СТАТИСТИКА МЕН ЖАҢА 

ДЕРЕК КӨЗДЕРІ  

МӘСЕЛЕЛЕРІ

Жүргізілетін зерттеулердің са-
пасын арттыру, сондай-ақ 

оларды тереңдету үшін қолда-
ныстағы ресми статистикалық 
және әкімшілік деректер оларды 
жариялаудың уақыт лагы болуы-
на және олардың бөлшектеуінің 
болмауына не төмен дәрежеде 
болуына байланысты жеткіліксіз 
болып табылады. Жаңа техноло-
гиялар мен әлеуметтік желілердің 
белсенді дамуы, жаппай циф-
рландыру олардың көлемі (Big 
Data), бөлшектеу деңгейі, жиілі-
гі мен құрылымы тұрғысынан 
ерекше сипаттамалары бар жаңа 
дерек көздердің пайда болуына 
әкелді. Жаңа дерек көздерінің 
орталық банктер үшін, атап ай-
тқанда, қаржылық тұрақтылық 
функциясын орындау үшін пай-
даланылатын дерекқорларды 
кеңейту; экономикалық талда-
уды жақсарту, экономикалық 
белсенділікті жақсырақ түсіну 
(дерек бөлшектерінің ұлғаюы-

ның арқасында) және барынша 
жедел мониторинг үшін (қысқа 
уақыт лагтары арқасында) жаңа 
әдістемелерді, оның ішінде нақты 
уақыт режимінде қолдану; эко-
номикалық агенттердің күтулері 
мен әрекетін жақсырақ бағалау; 
халықтың экономикалық және 
қаржылық сауаттылығын арт-
тыруда және басқа бағыттарда 
қолдану саласында айтарлықтай 
әлеуеті бар.

ҚРҰБ-та статистикалық қызметті 
жетілдіру жөніндегі басым мін-
деттер деректерді басқарудың ор-
талықтандырылған жүйесін қа-
лыптастыру, ақпаратты өңдеудің 
бірыңғай стандарттарын қамта-
масыз ету және ақпараттық тех-
нологияларды дамыту болып 
табылады. Осы міндеттерді іске 
асыру деректерді жинау және 
өңдеу процесінің ашықтығын 
қамтамасыз етуге, олардың са-
пасын арттыруға, респондент-
терге жүктемені азайтуға және 

басқарушылық шешімдер қабылдауда жеделдікті қамтамасыз етуге 
мүмкіндік береді.

Зерттеу әлеуетін анықтау және дамыту мақсатында ведомствоара-
лық деңгейде және академиялық ортадағы сыртқы зерттеушілер үшін 
де деректердің қолжетімділігін арттыру маңызды мәселе болып та-
былады.

Осы бағыт бойынша басым мәселелер:

•	 Экономикалық процестерді анықтау және жедел мониторингтеу 
үшін жаңа дерек көздерін іздестіру, оның ішінде ақпаратты жи-
наудың балама әдістерін (Web scrapping, scanner data, mobility 
data, мәтінді зияткерлік талдау, іздеу деректері және әлеуметтік 
желілердің деректері және т. б.) қолдану;

•	 Ресми статистиканы қалыптастыру әдіснамасын дамыту мәселе-
лері;

•	 Деректерді өңдеудің заманауи құралдары (экстракция, талдау, визу-
ализация және т.б.);

•	 Алынатын ақпаратты қамтуды кеңейту және тереңдету мақсатында 
респонденттермен кері байланысты цифрландыру және автомат-
тандыру. Қазіргі уақыттағы іскерлік циклдерді көрсететін жаңа ин-
дикаторларды құру;

•	 Тарихи қайта қарауды ескере отырып, ресми статистикалық көр-
сеткіштердің уақыт қатарларының дерекқорын құру және уақтылы 
жаңарту («винтаждар» дерекқоры);

•	 Нақты уақытта тұтынушылық инфляцияны бағалау;
•	 Деректерді сақтау, олардың конфиденциалдылығы мен қол-

жетімділігі мәселелері.

